КОМИ РЕСПУБЛИКАСА ОФИЦИАЛЬНÖЙ ÖТУВВЕЗ-ПОРТАЛ ПЫР ГРАЖДАНАЛЫСЬ ШЫÖДЧÖМЪЯС ВИДЛАЛАН КОРÖМЪЯС ДА ПÖРАДОК
Гражданалöн шыöдчöмъяс » 

1. Коми Республикаса официальнöй Öтуввез-портал лоö содтöд средствоöн, медым граждана вермисны шыöдчыны Коми Республикаса Юралысь, Коми Республикаса Юралысьöс вежысьяс, Коми Республикаса Веськӧдлан котырӧ пырысьяс, Коми Республикаса Юралысьлöн да Коми Республикаса Веськöдлан котырлöн Администрацияса Юрнуöдысь дорö.

2. Официальнöй Öтуввез-портал пыр гражданасянь электроннöя воöм шыöдчöмъяссö видлалö Коми Республикаса Юралысьлöн да Коми Республикаса Веськöдлан котырлöн Администрацияса Видзöдан уджöн веськöдланiнын гражданалысь шыöдчöмъяс видлалан юкöн.

3. Гражданалысь электроннöй шыöдчöмъяссö сыын пасйöм мытшöдъяскӧд йитӧдын мöдöдöны öнiя законодательство серти сэтшöм олöмö пöртысь власьт органъясö, кöнi индöм юалöмъяссö вермöны веськыда решитны, мый йылысь шыöдчысьлы официальнöя юöртöны.

4. Гражданалöн электроннöй шыöдчöм вылö, кöні абу пасйöма гражданинлысь ов да пошта инпас, вочакыв оз сетсьы.

5. Коми Республикаса Юралысьлöн да Коми Республикаса Веськöдлан котырлöн Администрацияса Видзöдан уджöн веськöдланiнын гражданалысь шыöдчöмъяс видлалан юкöн урчитöм пöрадок серти вермö стöчмöдны запрос мöдöдысь йылысь юöр, а сiдзжö, кор колö, запросын индöм юöр йылысь.

6. Электроннöй шыöдчöм вылö вочакыв мöдöдöны «Россия Федерацияса гражданалысь шыöдчöмъяс видлалан пöрадок йылысь» 2006 во ода-кора тöлысь 2 лунся 59-ФЗ №-а Федеральнöй оланпас серти.

7. Электроннöй шыöдчöмсö мöдöдысь гражданалысь персональнöй юöръяссö видзöны да обработайтöны персональнöй юӧръяс йылысь российскöй законодательстволöн корöмъяс серти.
8. Электроннöй шыöдчöмö позь содтыны сӧмын ӧти файл, мыйлӧн ыдждаыс 5 Мб-ысь абу ыджыдджык да *.doc, *.rtf, *.png, *.jpg, *.txt, *.pdf и *.xls форматын.

9. Шыöдчöмлöн текстыс оз вермы лоны 2000 символысь ыджыдджык. Шыöдчöмъяс, кöні текстыс ыджыдджык да кöні эмöсь содтöдъяс, колö мöдöдны пошта пыр татшöм инпас серти: 167010, Коми Республика, Сыктывкар, Комммунистическöй ул., 9, Коми Республикаса Юралысьлöн да Коми Республикаса Веськӧдлан котырлöн Администрация.

